
 

Әдәби-музыкаль кичә             

                   Төзүче:
Татар   теле  һәм әдәбияты                                                        укытучысы  Хәбибуллина
                                                                        Айгөл  Фәнзәт   кызы  

Максат:
- Тарихи вакыйга буларак, Бөек Җиңүнең 68 еллыгы турында белемнәрне камилләштерү;
- Герой - якташларыбыз турында мәгълүмат туплау, аларның шәхесе, сугышта күрсәткән батырлыклары белән танышу;

- Батырлык һәм горурлык хисләре тәрбияләү.

            ЭПИГРАФ
Батыр  үлә, үлмәс ат алып,

Батырлыклар белән макталып, 

Исемең калсын, үзең үлсәң дә

Тарихларда укып ятарлык. 

                           Муса Җәлил

Кичә булачак залда герой – якташларыбызга багышланган стенд, слайдлар  төзелә; аларга багышланган әсәрләр күргәзмәсе оештырыла; түргә “Бөек Җиңүгә -  65 ел”, “Салют, Җиңү!”, “Батыр якташларыбыз” дип язылган плакатлар эленә.

Кичәнең  барышы:

Магнитафон тасмасында салмак кына “Җиңү көе” яңгырый

1 укучы
Солдатлар батыр булмаса,

Җиңү дә булмас иде.

Аларга атап мәйданда

Һәйкәл дә тормас иде.

2 укучы
Бүген Бөек Җиңү көне –

Моңсу, сагышлы бәйрәм.

Батырларны искә алып

Гөл куйыйк бәйләм-бәйләм.

- Хәерле көн хөрмәтле укучылар, кунаклар!  Бүген без Сезнең белән Бөек Җиңүнең 65 еллыгына багышланган кичәгә җыелдык. Сүзебез якташларыбыз – халкыбызның бөек, батыр уллары Советлар Союзы геройлары турында булыр.

Безнең республикадан Бөек Ватан сугышына туган илебезне явыз дошманнардан саклар өчен 700000 кеше китә, 350000 нән яртысы үлеп кала. Республикабызның 200 батыр кызы һәм улына Советлар Союзы Герое исеме бирелә. Шуның 12 се безнең Лениногорск төбәгеннән. 
3 укучы

Ватан өчен, халкы өчен

Ир-егетләр яуга киткән.

Яшүсмерләр, хатын-кызлар

Иген иккән, корал биргән.

4 укучы
Туган ягым – Лениногорск

Бик күп батыр үстергән.

Алар безгә тыныч тормыш, 

Якты  көннәр бүләк иткән.

- Укучылар, әйдәгез әле бергәләп, районыбызның батыр уллары турында сөйләп китик.
Укучылар бер-бер артлы Советлар Союзы геройларының тормыш юлы һәм сугышта күрсәткән батырлыклары белән таныштырып бара;
Интеррактив тактада шулай ук тәртип буенча Советлар Союзы геройларының сурәтләре, туган авыллары күрсәтелә.
1 укучы

Заварыкин Иван Александрович (1916 - 1945). 1916-нчы елда районыбызның Иске Куак авылында туа. 1936-нчы елда Совет Армиясе сафларына китә. Энгельскидагы хәрби авиация училищесын тәмамлый. Сугышның беренче көннәреннән үк ул алдынгы сафларда була.
1943-нче елның ноябрь аена ул 104 сугышчан очыш ясый: дошманның 40 танкын, 130 машинасын, 20 артиллерия батареясын, 7 очкычын, 100 йөк машинасын, һәм 700гә якын фашистны юк итә.
Сугышта күрсәткән батырлыклары өчен 1944-нче елның апрель аенда аңа Советлар Союзы герое исеме бирелә. Ленин ордены, Кызыл йолдыз һәм тагын бик күп медальләр белән бүләкләнә. 1945-нче елның февраль аенда сугышчан бирем үтәгәндә батырларча һәлак булла.

Авылдашы К.Н. Гереев иҗат  иткән“Иван Заварыкин” җыры яңгырый

2 укучы

Хәйретдинов Әкрәм Мингаз улы (1924 - 1944). Районыбызның Түбән Чыршылы авылында туа. Соңрак Оренбург өлкәсенә күчеп китә. 1943-нче елдан ул Совет армиясе сафларында.
1944-нче елның март аенда Кара диңгез флоты матросы Хәйретдинов десант отряды составында Николаев шәһәрендә урнашкан фашистлар тылына төшерелә. 2 көн буена аның отряды дошманнарга каршы аяусыз көрәш алып бара, фашистларның 18 атакасын өзә. Әлеге бәрелеш Әкрәм Хәйретдинов өчен соңгысы була. Үлгәннән соң аңа Советлар Союзы Герое исеме бирелә.

3 нче укучы

Николаев Яков Иванович (1916 - 1997). Ул Сергеевка авылында туа. Сугышның беренче көннәреннән үк ул фронта, сапер, ефрейтор. Миналы кырларны иң әйбәт “чистартучы”, дошманны куып килүче сугышчыларга куркынычсыз “коридор” салучы була. Псков өлкәсендәге Локия станциясендә 60 минаны юк итә. Сугыштан соң да Белоруссияне, Кенигсберг шәһәрен мина, снаряд, бомбалардан чистарта. Советлар Союзы герое исеменә лаек була.
4 укучы

Яницский Василий Иванович (1916 - 1992). Районыбызның Иске Кувак авылында туа. 1940-нчы елда Армия сафларына алына, 1941-нче елдан фронтка китә.

Василий Иванович Ростов на Дону, Воронеж шәһәрләре тирәсендә дошман аэродромнарына һөҗүм ясый. Сул кулы өзелгән килеш сугыш дусты самолетын үз аэродромына утыртырга ирешә. Сугышта күрсәткән батырлыклары өчен 1942-нче елда аңа Советлар Союзы Герое исеме бирелә. Фронтны ахырынача үтеп, туган илгә җиңү белән кайтырга насыйп була аңа.

5 укучы

Хәлиуллин Мисбах Хәлиулла улы (1916 - 1983). Сугышлы авылында туып үсә. Энгельcк шәһәрендә авиация мәктәбен тәмамлый. 783-нче авиация дивизиясенең эскадрильия командиры була. 1945-нче елның апрель аена ул 88 очыш ясый, дошманның 3 самолетын, бик күп сугышчыларын  юк итә. 1945-нче елның август аенда Хәлиуллин Мисбах Хәлиулла улына Советлар Союзы Герое исеме бирелә. Сугыштан соң Казан шәһәрендә яши.

6 укучы

Садриев Самат Сәләхович (1920 - 1988). Тумышы белән Иске Шөгер авылыннан. 1942-нче елның июль аеннан Кызыл Армия сафларында.
667-нче укчы полкының отделения командиры. Сержант Садриев беренчеләрдән булып Днепр елгасын кичә һәм Хутор-Хмельная авылы кырыендагы плацдармны кулына төшереп, укчы дивизиясенең куркынычсыз гына Днепрны кичүен тәэмин итә. 1944-нче елның июнь аенда Советлар Союзы Герое исеме бирелә.

Сугыштан соң озак еллар нефть промышленносте өлкәсендә эшли.

Укытучы 
- Советлар Союзы Геройларының сугыштагы батырлыклары сәнгать, әдәбият әһелләрен дә битараф калдырмый. Мәсәлән, якташыбыз Газинур Гафиятуллин хөрмәтенә Г.Афзал “Газинур турында баллада”, Г.Әпсәләмов “Газинур” романын иҗат итә.

“Газинур турында баллада” (Г.Афзал шигыре, Җ.Фәйзи музыкасы) яңгырый
7 укучы

Гафиятуллин Газинур Гафиятулла улы (1913 - 1944). Лениногорский районының Сугышлы авылында туа. 1941-нче елдан ул Кызыл Армия сафларында.
20-нче укчы полкының командир ярдәмчесе. Псков өлкәсенең Овсище  авылында отделениясе белән берлектә дзотны юк итә, әсир ала. Боеприпаслары беткәч, икенче дзотның амбразурасын күкрәге белән каплый. Шулай итеп көрәштәш дусларына юл ача.

Советлар Союзы Герое исеме үлгәннән соң 1944-нче елда бирелә.

Укытучы сайлавы буенча Г.Әпсәләмовның “Газинур” романыннан я кереш өлеше укыла, яисә Г.Гафиятуллинның сугышчан дусларына Мотросов батырлыгы турында сөйләгән өлеше сәхнәләштрелә
8 укучы

Мурзин Ибрай Хөсәен улы (1916-1946). Шөгер авылында туа. Совет Армиясе сафларныда 1941-нче елдан. 78-нче укчы дивизия сержанты, орудия командиры Ибрай Мурзин 1945-нче елда үзенең орудиясен (коралын) Одер елгасы аша алып чыга һәм дошман плацдармына каршы ут ача. Дошманның 3 пулеметын юк итә, камалыштан качып чыгу юлларын каплый. 1945-нче елның апрель аенда Советлар Союзы Герое исеме бирелә.
9 укучы

Халиков Ислам Рәхим улы (1918 - 1944). Иске Шөгер авылында дөньяга килә. 1939-нче елдан Кызыл Армия сафына алына. Сугышның беренче көннәреннән ук ул фронтның алгы сызыгында була. Бессарабия өлкәсен фашистлардан азат иткәндә зур батырлыклар күрсәтә. Одесса өлкәсенең Успенк авылында ул үзенең орудиясе белән дошманга хәлиткеч һөҗүм ясый. Бу бәрелеш Халиков өчен соңгысы була.

Үлгәннән соң Советлар Союзы Герое исеме бирелә.
10 укучы

Денисов Иван Федорович (1924- 2009). 1924-нче елда Иске Писмән авылында туа. 1943-нче елда Моршанск пулеметно-минометное училищесын тәмамлый.
102-нче автоматчиклар взводы командиры лейтинант Денисов Магнушев плацдармы өчен сугышта батырлык күрсәтә. Взвод белән акыллы һәм уңышлы идарә итеп Висланы фашистлардан азат итүгә һәм плацдармны  кулга төшерергә ирешә.
1945-нче елның март аенда Советлар Союзы Герое исеменә лаек була.

11 укучы

Баһаутдинов Гыйльми Әбләҗ улы (1923 - 1945). Баһатдинов Гыйльми Сарабиккол авылыннан. 1942-нче елда сугышка китә.

Пулемет расчеты командиры була. Карельск янындагы бәрелештә беренчеләрдән булып дошман корылмаларын штурмлый башлый. Командир яралангач, аны алмаштыра, сугышчыларны берничә тапкыр атакага күтәрә. Ике тапкыр яралана, әмма сугыш кырыннан китми. 1945-нче елда Польшаны дошманнардан азат иткәндә һәлак була. 1945-нче елның 24-нче мартында Советлар Союзы Герое исеме бирелә.
12 укучы

Яковлев Евстафий Григорьевич (1914-1945). Тумышы белән Чертанлы авылыннан. Армия сафларында 1939-нчы елдан. 1941-нче елдан фронтның алгы сызыгында. Кече лейтинантлар курсын тәмамлый.

1054-нче укчы полкының рота командиры Яковлев, Вербиг тимер юл станциясе тирәсендә дошманның каршылыгын җиңә, ротасы белән фаустниклар подразделенияләрен юк итә. Әлеге бәрелештә ул һәлак була, Советлар Союзы Герое исеме үлгәннән соң бирелә.
Укытучы

- Укучылар, кунаклар Сез районыбыз геройлары турында күп кенә мәгълүмат алдыгыз. Аларны онытмагыз, илебезнең батыр улларын искә алыгыз. 

Без барыбыз да бәхетле яшәсен өчен, күктәге кояш нур сипсен өчен, аналар, балалар шат булсын өчен алар дошманга каршы көрәшкәннәр, гомерләрен биргәннәр.

Безнең теләк бер – еллар тыныч, ил, көннәр имин булсын!

1 укучы

Сугыш бит ул бик куркыныч нәрсә -

Мин теләмим аның булуын.

Бер дә юкка гүзәл сабыйларның

Күзләренә яшьләр тулуын.

2 укучы

Вата, җимерә, зарар китерә ул,

Хәсрәт алып килә дөньяга.

Дәһшәтле канкойгыч сугышлар –

Яңадан булмасын дөньяда!

“День Победы” җыры яңгырый
